
Lefel: Mae’r dasg hon yn addas ar gyfer lefelau Mynediad a Sylfaen. 
Bydd angen:

· Nifer o gatalogau Nadolig (Argos, Boots, Tesco, Woolworth a.y.y.b.)

· Taflen broffil i bawb yn y dosbarth

Cam 1: Gofynnwch i bob aelod o’r dosbarth lenwi’r daflen Proffil gan hepgor eu henwau.
Cam 2: Casglwch y proffiliau a’u rhannu allan i aelodau’r dosbarth gan sicrhau nad ydynt          yn derbyn eu proffil eu hunain yn ôl.
Cam 3: Rhannwch y dosbarth yn barau i drafod y proffiliau sy’n eu meddiant, yna dosbarthwch y catalogau i’r parau.  Dwedwch wrthynt fod ganddynt £20 i’w wario ar bob un, felly mae’n rhaid iddynt ddod o hyd i anrheg/anrhegion Nadolig o’r catalog sydd ganddynt. 
Cam 4: Wedi dewis yr anrheg, rhaid crwydro o amgylch yr ystafell yn ceisio darganfod  proffil pwy sydd yn eu meddiant. Gellir gofyn cwestiynau am y categorïau uchod ee :
Beth yw eich hoff liw ?

Dych chi’n licio garddio?

Dych chi’n licio Jazz?

Cam 5: Wedi darganfod y person, gellid trafod yr anrheg a ddewisiwyd ar ei gyfer/ei chyfer gan ddefnyddio’r brawddegau isod. Yna dylid adrodd yn ôl i’r dosbarth cyfan.
Faset ti’n hoffi cael...?

Baswn i’n hoffi cael...

Faswn i ddim yn hoffi cael... 
Gellir gwneud y dasg eto drwy ailddosbarthu / addasu’r proffiliau. 

                                               (ar gyfer dewis anrheg Nadolig!)

